
CONTIDOS MÍNIMOS E CRITERIOS DE CUALIFICACIÓN DE GR EGO 
1º BACHARELATO 

 
1. CONTIDOS MÍNIMOS ESIXÍBEIS  

Os mínimos esixibles para unha avaliación positiva na materia son os seguintes: 

1. Ler textos gregos breves, transcribir os seus termos á lingua materna, utilizar 

os seus diferentes signos ortográficos e de puntuación e recoñecer o reflexo do alfabeto 

grego no abecedario latino propio das linguas modernas do noso contorno. 

Con este criterio preténdese comprobar se o alumnado recoñece os signos 

ortográficos básicos da lingua grega e le con soltura textos breves. Así mesmo, 

comprobarase a súa capacidade para transcribir termos á súa lingua materna e para 

relacionar os dous sistemas de escritura, distinguindo as semellanzas e diferenzas 

ortográficas e fonéticas entre ambos. 

2. Comprender e ser capaz de traducir textos gregos sinxelos. 

Preténdese comprobar se, con exercicios de comprensión e posterior tradución 

literal dun texto, o alumnado posúe a capacidade de recoñecer as diversas estruturas 

dunha lingua flexiva. Os textos serán breves, orixinais ou elaborados e de dificultade 

mínima.  

3. Recoñecer en textos gregos os elementos básicos da morfoloxía e da sintaxe 

da oración, apreciando variantes e coincidencias con outras linguas coñecidas. 

Este criterio pretende comprobar se se adquiriron as nocións de morfoloxía e 

sintaxe que permitan recoñecer as características dunha lingua flexiva e identificar 

formas e funcións. 

Relacionaranse eses elementos básicos cos do galego e do castelán ou cos 

doutras linguas coñecidas. 

4. Detectar e comprender os helenismos máis frecuentes do vocabulario común e 

do léxico científico e técnico das linguas modernas a partir de termos que aparezan nos 

textos. 

Este criterio permite comprobar a capacidade de relacionar termos da propia 

lingua materna ou doutras que coñeza o alumnado co correspondente étimo grego. 

Tamén intenta verificar se o alumnado adquiriu un vocabulario básico que lle permita 

deducir palabras da mesma familia etimolóxica e os seus significados, tendo en conta os 

procedementos de derivación e composición. 

5. Ler e comentar textos gregos traducidos de diversos xéneros ou textos 

referidos ao mundo grego e distinguir aspectos históricos e culturais contidos neles. 



Con este criterio preténdese determinar a capacidade de comprender o contido 

esencial dun texto, delimitar as súas partes e establecer a relación entre elas. Poderase 

manifestar esta competencia mediante exercicios de lectura comprensiva de textos con 

sentido completo, contrastando os textos gregos con textos de literatura actual e 

valorando a súa vixencia na actualidade. Os textos referidos ao mundo grego servirán, 

ademais, para aprender a reflexionar sobre os diferentes modos de se achegar á cultura 

clásica. 

6. Situar no tempo e no espazo os máis importantes acontecementos históricos 

de Grecia, identificar as súas manifestacións culturais básicas e recoñecer a súa pegada 

na nosa civilización. 

Este criterio trata de comprobar que se sitúan na súa época e marco xeográfico, 

tanto os acontecementos máis importantes que configuraron a historia de Grecia, como 

as súas manifestacións culturais máis significativas. Preténdese tamén constatar se se é 

capaz de recoñecer os elementos da cultura grega presentes na actualidade. Poderase 

manifestar a competencia elaborando mapas e desenvolvendo exposicións escritas ou 

orais sobre o mundo clásico. 

7. Realizar, seguindo as pautas proporcionadas polo profesorado, pequenos 

traballos de investigación sobre a persistencia do mundo grego, consultando as fontes 

directas e utilizando as tecnoloxías da información e da comunicación como ferramenta 

de organización e comunicación dos resultados. 

Este criterio pretende verificar que as alumnas e os alumnos distinguen os 

elementos do mundo clásico, recoñecéndoos como herdanza do noso propio pasado, e 

que os interpretan criticamente á luz dos coñecementos que xa teñen, mediante a 

utilización selectiva de fontes diversas. Tamén trata de avaliar se son capaces de indagar 

nas fontes directas e tomar contacto coas materias ordenando os datos obtidos e 

elaborando o seu traballo mediante o uso das tecnoloxías da información e da 

comunicación como ferramentas fundamentais.  



2. CRITERIOS DE CUALIFICACIÓN 

Avaliación de Contidos: Establecemos un 90% da nota para o conxunto de 

Contidos conceptuais e procedementais e un 10% para os actitudinais. 

Criterios para calcular a nota da avaliación: media ponderada de Conceptos e 

Procedementos segundo a seguinte fórmula: media dos resultados nas probas escritas e 

orais de cada Unidade Didáctica e do uso dos instrumentos correspondentes para a 

realización de traballos e exercicios durante o trimestre ata acadar un 40%. O exame de 

análise morfosintáctica e tradución final en cada avaliación supón un 50% da nota. A 

isto hai que engadirlle o valor de actitudes e participación ata sumar un 10% da nota. 

Sistema de cualificación das actitudes, valores e normas (10% da nota): 

· asiste con regularidade e puntualidade  

· é respectuosa/o;  

· fai as Actividades con limpeza e orde nos traballos ou caderno de  

· interese pola materia: participa con regularidade  

· coñece e respecta as normas de uso e utilización de recintos e  

· ten espírito crítico nas súas valoracións e o fai dun xeito construtivo  

Criterios para calcular a nota final da materia: para superar a materia é 

imprescindible superar dúas das tres avaliacións, sendo unha delas a 3ª. A nota final será 

igual a nota da 3ª avaliación xa que non se elimina materia e a avaliación é continua. 

Poderá ser maior se o alumnado mantivo unha progresión nas notas das tres avaliacións 

e inferior se é ao contrario. 

Criterios de corrección de exercicios e probas: 

· Faltas de ortografía e puntuación: criterios aplicables ao uso da lingua 

vehicular (galego, castelán, etc.): menos 0,1 puntos na nota do exercicio ou proba. 

· Exactitude na resposta e solución de actividades: terase en conta o rigor na 

resolución das actividades e a corrección na indagación, estudo e asimilación de datos. 

· Expresión: valorarase a correcta utilización da lingua vehicular, tendo en conta 

a riqueza léxica e semántica usada nas respostas. Este criterio ten valor positivo: unha 

mellor expresión significará unha maior cualificación na proba ou traballo. 

· Desenvolvemento da actividade: resolución axeitada en tempo e forma. Sobre 

unha nota de 10, valorarase cada unha das preguntas segundo a súa importancia. 

 


